
GOUVÈNÈ CUOMO ANONSE RÈGLEMAN FINAL KI EGZIJE KONPAYI ASIRANS 
YO BAY KOUVÈTI KI JIS POU TWOUB SANTE MANTAL AK ITILIZASYON 

SIBSTANS  
  

Règleman sou pwogram konfòmite a egalite a mete plis obligasyon konpayi 
asirans yo dapre Lwa Federal ak Eta a  

  
Konpayi asirans yo gen obligasyon pou etabli pwogram konfòmite a egalite a ki 

satisfè estanda minimòm yo ak idantifye ak korije move pratik yo  
  

Gouvènè Andrew M. Cuomo te anonse jodi a règleman final ki egzije konpayi asirans yo 
mete anplas règleman ak pwosedi ki pral asire ke yo bay kouvèti konparab pou twoub 
sante mantal ak itilizasyon sibstans. Se Depatman Sèvis Finansye (Department of 
Financial Services, DFS) ak Depatman Sante (Department of Health) Eta New York ki 
te pwopoze règleman sou pwogram konfòmite a egalite a epi te adopte li apre yon 
peryòd 60 jou pou kòmantè piblik. Règleman yo pral ranfòse obligasyon konpayi asirans 
yo nan kad lwa eta ak federal pou bay kouvèti konparab pou avantaj pou trete twoub 
sante mantal ak itilizasyon sibstans. Règleman final yo ap antre anvigè nan dat 29 
desanm 2020.  
  
"Twomatis pandemi sa a te lakòz pa kapab kalkile epi pa kapab inyore, epi li 
espesyalman enpòtan pou sila yo ki gen difikilte ak sante mantal ak abi sibstans jwenn 
sipò yo bezwen", Gouvènè Cuomo te deklare. "Règleman sa yo pral ede Nouyòkè yo 
nan egzije konpayi asirans yo bay sèvis ki ka sove lavi pandan moman estresan sa a."  
  
Sipè-entandan Depatman Sèvis Finansye Eta New York la, Linda A. Lacewell, te 
deklare, "Règleman sa a bay pwoteksyon enpòtan pou Nouyòkè yo resevwa kouvèti ak 
avantaj yo bezwen. Li espesyalman enpòtan kounye a piske plis moun ap fè fas ak plis 
estrès nan twa kriz similtane nan sante piblik, ekonomi ak dwa sivil. DFS fyè pou kanpe 
avèk Gouvènè Cuomo pou sipòte Nouyòkè yo ki gen pwoblèm sante mantal oswa 
twoub ki gen rapò ak itilizasyon sibstans pandan n ap egzije konpayi asirans yo pou gen 
gwo pwogram solid anplas pou respekte obligasyon legal yo genyen nan sa ki gen pou 
wè ak konfòmite a egalite konsènan twoub sante mantal ak itilizasyon sibstans".  
  
Komisè Depatman Sante (Department of Health) Eta New York la, Dr. Howard 
Zucker, te di, "Anba lidèchip Gouvènè Cuomo a, règleman ki te pibliye yo asire ke plan 
sante sa yo itilize menm pwosesis ak règ pou kouvri sèvis pou twoub sante 
konpòtmantal ak itilizasyon sibstans ke yo fè pou sèvis medikal yo. Asire pa gen okenn 

obstak pou gen aksè ak sèvis sante konpòtmantal pa te janm pi enpòtan ke jan sa ye 
jodi a pandan n ap fè fas ak pandemi COVID san parèy la".  
  
Doktè Ann Sullivan, ki se Komisè Biwo Sante Mantal (Office of Mental Health) nan 
Eta New York, te deklare, "Mank kouvèti asirans sante apwopriye se youn nan pi gwo 
obstak ki anpeche moun jwenn tretman ak sèvis sante mantal yo bezwen. Nan egzije 
konpayi asirans yo bay menm kouvèti pou twoub sante mantal ak itilizasyon sibstans, 
Gouvènè Cuomo ap asire ke plis Nouyòkè jwenn èd lè yo bezwen sa. Sa pral an retou 
mennen nan pi bon rezilta sante ak mwens depandans sou sèvis dijans chè yo".  
  
Komisè Biwo Sèvis ak Soutyen pou Akoutimans la, Arlene González-Sánchez te 
deklare, "Ranfòse kouvèti asirans sante pral bay aksè inestimab ak avantaj esansyèl 
pou anpil moun vilnerab nan Eta nou an ki ka p ap kapab retabli konplètman san li. Nan 
retire obstak yo ki anpeche aksè ak sèvis konplè yo epi ranfòse responsabilite konpayi 
asirans yo anvè pasyan yo, Gouvènè Cuomo ap asire ke tout Nouyòkè yo gen yon bon 
chans pou simonte defi yo ki asosye ak zafè viv avèk twoub itilizasyon sibstans ak 
sante mantal".  
  
Daprè nouvo règleman yo, pwogram konfòmite a egalite yo dwe etabli yon gouvènans 
antrepriz pou respè egalite a, idantifye eka ki genyen nan kouvèti sèvis pou tretman 
pwoblèm sante mantal ak twoub ki gen rapò ak itilizasyon sibstans, epi garanti 
idantifikasyon ak koreksyon apwopriye move pratik yo.  
  
Règleman yo egzije konpayi asirans yo deziyen yon moun ki gen eksperyans ki 
pral:  

• Responsab pou evalye, siveye ak jere respè egalite a;  
• Fè rapò dirèkteman bay ofisye egzekitif prensipal konpayi asirans lan 

oswa lòt jeran siperyè; epi  
• Fè rapò pou piti yon fwa chak ane bay konsèy administrasyon konpayi 

asirans lan oswa lòt kò direktè, oswa bay komite a, sou aktivite respè 
pwogram nan.  

  
Pwogram konfòmite a dwe gen ladan tou:  

• Politik ak pwosedi alekri ki aplike pwogram konfòmite a, epi dekri kijan yo 
evalye, siveye ak jere konfòmite a egalite konpayi asirans lan;  

• Metodoloji pou idantifikasyon ak koreksyon move pratik yo;  
• Yon pwosesis pou sètifikasyon aktyaryèl analiz egzijans finansye yo ak 

limit tretman kantitatif yo;  
• Fòmasyon ak edikasyon pou anplwaye ak direktè;  
• Metòd k ap pèmèt anplwaye ak direktè yo ka fè rapò pwoblèm konfòmite 

egalite a, epi  
• Yon politik ki kont entimidasyon ak reprezay pou yon bon patisipasyon 

nan pwogram konfòmite a.  

  



 

 

Pratik ki entèdi e ki dwe korije nan 60 jou lè yo dekouvri yo a gen ladan:  

• Yon politik sou egzamen itilizasyon ki itilize estanda yo pou detèmine nivo 
dokimantasyon ki obligatwa pou avantaj pou twoub sante mantal oswa 
itilizasyon sibstans ki pa konparab oswa ki aplike yon fason pi rijid pase 
estanda ki itilize pou avantaj medikal oswa operasyon;  

• Egzije yon otorizasyon davans, yon egzamen an menm tan oswa 
retwospektif itilizasyon an pou yon pousantaj ki pi wo pase avantaj pou 
twoub sante mantal la oswa itilizasyon sibstans an deyò deklanchè klinik 
oswa kalite defini;  

• Kreye yon metodoloji elaborasyon ak aplikasyon to ranbousman founisè 
yo pou avantaj anrapò ak twoub sante mantal oswa itilizasyon sibstans ki 
pa konparab oswa aplike yon fason ki pi rijid pase metodoloji elaborasyon 
ak aplikasyon to ranbousman founisè pou sèvis medikal oswa chirijikal; 
epi  

• Kreye modifikasyon demann oswa konfigirasyon sistèm ki prevwa to 
apwobasyon ki pi wo pa mwayen oto-abitraj reklamasyon sèvis medikal 
oswa chirijikal pou pasyan yo ki nan lopital pase pou avantaj anrapò ak 
twoub sante mantal oswa itilizasyon sibstans pasyan ki nan lopital.  

  

Règleman final yo ap antre anvigè nan dat 29 desanm 2020.  
  
N ap jwenn kopi konplè règleman DFS la sou sitwèb DFS la.  

